ՏԵՂԵԿԱՆՔ
«ՖՈՒՏԲՈԼԱՅԻՆ ԽԱՂԵՐԻ ԵՎ ՄԱՐԶԱԿԱՆ ԱՅԼ ՄԻՋՈՑԱՌՈՒՄՆԵՐԻ ԺԱՄԱՆԱԿ ԱՊԱՀՈՎՈՒԹՅԱՆ, ԱՆՎՏԱՆԳՈՒԹՅԱՆ ԵՎ ՍՊԱՍԱՐԿՄԱՆ ԽՆԴԻՐՆԵՐԻՆ ՄԻԱՍՆԱԿԱՆ ՄՈՏԵՑՄԱՆ ՄԱՍԻՆ» (SAINT-DENIS CONVENTION) ԵՎՐՈՊԱՅԻ ԽՈՐՀՐԴԻ ԿՈՆՎԵՆՑԻԱՅԻ ՎԱՎԵՐԱՑՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ

«Ֆուտբոլային խաղերի և մարզական այլ միջոցառումների ժամանակ ապահովության, անվտանգության և սպասարկման խնդիրներին միասնական մոտեցման մասին» (Saint-Denis Convention) Եվրոպայի Խորհրդի կոնվենցիայի (այսուհետ՝ Կոնվենցիա) վավերացումը պայմանավորված է ֆուտբոլային խաղերի և մարզական այլ միջոցառումների ժամանակ անվտանգային և սպասարկման հարցերին միասնական մոտեցում ցուցաբերելու անհրաժեշտությամբ:
Կոնվենցիան նպատակ ունի ապահովելու միասնական և համապարփակ մոտեցում, որը կօգնի մրցունակ և արդյունավետ համատեղ աշխատանք իրականացնել տարբեր երկրների և շահագրգիռ կողմերի միջև՝ ապահովելու միջոցառումների անվտանգության և վայելքի բարձր մակարդակ։ Կողմերն ընդունում են, որ ապահովությունը, անվտանգությունը և սպասարկումը պետք է համատեղվեն և աշխատեն որպես միահյուսված համակարգ: 
Կոնվենցիայի դրույթները արտացոլում են այն կարևորությունը, որ պետք է ուշադրություն դարձվի ինչպես անվտանգության, այնպես էլ սպասարկման հարցերին՝ դրանք չհամարելով առանձին բաղադրիչներ։ Ապահովության և անվտանգության միջոցառումների արդյունավետ իրականացումը կախված է նաև բարձր մակարդակի սպասարկման ապահովումից, ինչը ենթադրում է հանդիսականների հարմարավետություն ու անվտանգություն, իսկ բոլոր այս գործոնները գործում են միասնական ռազմավարության շրջանակներում։
[bookmark: _GoBack]Կոնվենցիայի նպատակներից մեկը տարբեր կողմերի ներգրավվածությամբ և համագործակցությամբ օգնել բարձրացնել ֆուտբոլային ու այլ մարզական միջոցառումների անվտանգության մակարդակը, ինչը արդյունքում կնպաստի հանդիսատեսի վստահության բարձրացմանը։ 
Կոնվենցիան միտված է ստուգելու և համատեղելու այն լավագույն փորձը, որը կիրառվում է տարբեր երկրներում՝ զուգակցելով գործնական և իրավական մոտեցումները։ Դա հնարավորություն կտա մշակել նորարարական մեթոդներ, որոնք արդեն ապացուցել են իրենց արդյունավետությունը, և դրանք կիրառելու հնարավորությունը կբարձրացնի կոնվենցիայի դրական ազդեցությունը։
Կապը ռազմավարական փաստաթղթերի հետ.
Փաստաթղթի կնքումը բխում է՝
· Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի «Արտաքին գործերի նախարարություն» բաժնի 8-րդ կետ՝ «Եվրոպայի խորհրդում ՀՀ ակտիվ ներգրավվածություն և նախաձեռնողական քաղաքականություն:»:
· ՀՀ կառավարություն 2023 թվականի դեկտեմբերի 7-ի «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունը և ռազմավարության գործողությունների պլանը հաստատելու մասին» N 2145-Լ որոշմամբ հաստատված N1 հավելվածի 71-րդ՝ «Ռազմավարական ուղղություններ.» կետի, 1) ենթակետ՝ «մարզական միջոցառումների անցկացման ընթացքում անվտանգության ժամանակակից համակարգերի ու մեխանիզմների ստեղծում, իրավակարգավորումների մշակում, այդ թվում՝ սպորտում բռնության դեմ պայքարի գործիքակազմի ներդրում, միջազգային համապատասխան կոնվենցիաների վավերացման միջոցով.», ինչպես նաև N2 հավելվածի  «Ֆիզիկական կուլտուրայի և սպորտի բնագավառի միջազգայնացում բաժնի» Գործողություն 1. «ֆիզիկական կուլտուրայի և մարզական միջոցառումների անցկացման ընթացքում անվտանգության ժամանակակից համակարգերի ու մեխանիզմների ստեղծում, այդ թվում՝ սպորտում բռնության դեմ պայքարի գործիքակազմի ներդրում», Գործողություն 2. «Մարզական միջոցառումների անցկացման անվտանգության և սպասարկման իրավակարգավորումների մշակում և ներդնում, այդ թվում՝ միջազգային համապատասխան կոնվենցիաների վավերացման միջոցով»:
Ելնելով վերոգրյալից՝ ՀՀ կրթության, գիտության, մշակույթի և սպորտի նախարարությունը նպատակահարմար է համարում Կոնվենցիայի վավերացումը:

ՀՀ ԿՐԹՈՒԹՅԱՆ, ԳԻՏՈՒԹՅԱՆ,
  ՄՇԱԿՈՒՅԹԻ ԵՎ ՍՊՈՐՏԻ
     					 ՆԱԽԱՐԱՐՈՒԹՅՈՒՆ
